
P O S T I M  A R K I V O R

Arshi Pipa
(1920-1997)

S E K S I O N I

Intelektualë, shkencëtarë

P E R I U D H A

1947 - 1992

Arshi Pipa (28 korrik 1920 – 20 korrik 1997) ishte një ndër intelektualët më të shquar shqiptarë të shekullit XX, 

poet, filozof, kritik letrar, gjuhëtar, përkthyes dhe pedagog. I diplomuar në Universitetin e Firences për Letërsi 

dhe Filozofi, ai ushtroi profesionin e mësuesit deri në arrestimin nga regjimi komunist. Sipas dokumentacionit 

arkivor, u arrestua fillimisht më 27 prill 1946, ndërsa më 24 dhjetor 1946 u dënua me 20 vjet burg si pjesë 

e të ashtuquajturit grup social-demokrat, me akuzën për veprimtari kundër pushtetit komunist. Gjatë vuajtjes 

së dënimit në burgje dhe kampe pune shkroi fshehurazi ciklin poetik "Libri i Burgut" , një nga dëshmitë më të 

rëndësishme letrare mbi përvojën e burgut politik në Shqipëri. Pas lirimit në vitin 1956, u arratis një vit më vonë 

dhe u vendos fillimisht në Jugosllavi e më pas në Shtetet e Bashkuara të Amerikës, ku zhvilloi një karrierë të 

shquar universitare dhe u bë një nga figurat më të rëndësishme të albanologjisë dhe të diasporës shqiptare. 

Pas vdekjes arkivi dhe biblioteka personale e Arshi Pipës iu dhurua Muzeut të Shkodrës. Është nderuar me 

titullin e lartë “Naim Frashëri i klasit të Parë” dhe "Qytetar nderi" i qytetit të Shkodrës.

EMIGRACIONI  POLIT IK ARRATISJE ALBANOLOGJIA SHOQËRIA "VATRA" STALINIZMI  SHQIPTAR

P E R M B A J T J E  # 1

Dokumentacioni për Arshi Pipën në arkivin e AIDSSH-së

Dokumentacioni arkivor për Arshi Pipën në fondet e Autoritetit për Informimin mbi Dokumentet e ish-Sigurimit 

të Shtetit pasqyron si ndjekjen e tij nga organet e Sigurimit, ashtu edhe interesimin e vazhdueshëm të regjimit 

për veprimtarinë e tij pas arratisjes nga Shqipëria. Ai përfshin dosjen hetimore-gjyqësore nr. 1167, me aktet 

e procesit penal ndaj Arshi Pipës dhe bashkëpandehurve, dosjen formulare nr. 273 (1960–1992), e cila 

dokumenton survejimin e tij dhe të familjes përmes raporteve, korrespondencës, fotografive dhe materialeve 

të tjera informative, si edhe dokumente të fondit të Komitetit Qendror të PPSH-së, ku pasqyrohen vlerësimet 

e regjimit mbi aktivitetin e tij akademik dhe intelektual në Perëndim, përfshirë pjesëmarrjen në konferenca 

ndërkombëtare dhe analizat e tij mbi situatën politike në Shqipëri.

P E R M B A J T J E  # 2

Fragment libri i propozuar nga familja Pipa dhe Kalakulla

Shkëputur nga libri në dorëshkrim “Kronikë familjare”, i Feime Pipës. Fragmenti është në proces botimi nga 

shtëpia botuese “Princ”. dhe publikohet me lejen e shtëpisë botuese. Arratisja e Arshi Pipës Feime Pipa Nji dit 

ë e takoi Arshiun nji shkodran me emnin Malo Kraja. Mbasi ia uroi lirimin tha se do të vinte në shtëpi për me 

pi kafen. Kur mbas dy ditësh ai erdhi e pyeti Arshiun troç: “A ke qef me ikë?” Mbasi Arshiu s’e njifte Malon e 

tue kujtue se ky mund te ishte provokim u përgjegj: “S’e kam mendue këtë punë”. “Mendoje” tha Maloja, “jam 

gati me të ndihmue”. Kur Sami Repishti, shok i Arshiut, dhe që kishte ba 10 vjet burg, erdhi te na, Arshiu e 

pyeti për Malo Krajën. Samiu tha se ai vinte nga nji familje shkodrane me traditë burrnje dhe se kishte qenë 

antar i Partisë së Legalitetit. Mbasi Maloja kishte nji hotel në Parrucë ku shkojshin me bujtë shumë lloj njerëzish, 

disa çuditeshin sesi regjimi e lejonte, tue dijtë të kaluemen e tij, me ba nji jetesë të privilegjueme. Disa të tjerë 

mendojshin se Maloja mund të ishte spiun i Sigurimit. “Propozimin me ikë ma ka ba edhe mue,” pat shtue Samiu. 

“A mund t’i besohet”? “Thom se po, tha Samiu, ai ka lidhje të ngushtë me nji katundar që ka qindrue në burg si 

burrë. Edhe ai asht i Legalitetit. Ka nji shtëpi në kufi me Jugosllavinë.” “Çka i shtyn ata me vue jetën në rrezik 

për ne”? “Janë njerëz të thjeshtë e ndoshta mendojnë se, po të ndryshojë situata, do ta kenë për mburrje me 

thanë se qenë ata që na shpëtuen jetën. Por ndoshta asht edhe nji gjest thjesht burrnije.” Malo Kraja erdhi te na 

disa herë natën. Kur Arshiu e përcillte, ata rrijshin deri vonë n’oborr tue bisedue për planin e ikjes. Kët familja 

duhet ta merrte vesht mbasi t’ishte konkretizue. Plani u ba që Arshiu t’ikte me mue, Samiu me të motrën. Në 

gusht shkova në Durrës për me marrë prej nji studenti t’Arshiut, Zihni Dervishit, dy pushkë që do t’i përdorshim 

po të qe nevoja gjatë ikjes. Na nuk do të dorzoheshim gjallë po të diktoheshim. Dita e ikjes s’ishte caktue ende. 

Por plani ishte ky. Na do t’ikshim nji ditë pazari, në kohën kur katundarët kthehen te shtëpitë e tyne. Unë do të 

delsha veshë si katundare anamalse, me çarçaf e me ftyrë të zbulueme si t’isha grueja e Muhos. Nji katundar 

i ri do të më përcillte deri te ura e Bunës ku më pritëte Muhoja. Ky do t’ia diftonte letër njoftimin e grues së 

tij rojes që rrinte në krye të urës e mandej të tre do të vazhdojshim rrugën deri te vendi ku do të takoheshim 

me Arshiun. Për me u familjarizue me zakonet e grave anamalase, si edhe me shprehjen e ftyrës së tyne, 

shkova disa herë në Pazar. Ato vesheshin me çarçafë të vjetër, por pa arna, ma të mocmet mbajshin ballicë të 

bardhë nën pelerinën e carcafit. Dhe kur blesit afroheshin te dorcat e djathit të njomë e pa krypë që ato shitshin, 

anamalaset diftojshin shkurt çmimin e prodhimit të tyne e mandej vazhdojshin bisedën me njena tjetrën. Në 

përgjithsi ishin të pashpupurishuna e disi indiferente kur prodhimi s’u shitej. Dukeshin kondend me jetën: ajo 

e nji njeriu të thjeshtë që mbasi ka hangër nji copë bukë kallamoqe me nji krye qepe e tue pi hirrë në vend të 

tamblit, falnderon Zotin për at ushqim. Ikja u ba nji ditë në fund të shtatorit, kah ora katër mbasdite. Arshiu do 

të kalonte lumin me not sapo t’i jepej sheji me çakmak të ndezun prej anës tjetër të lumit, ku ai edhe unë do të 

bashkoheshim për me vazhdue ikjen. Arshiu më bani me krye kah rruga. Un kalova gardhin e hyna në rrugën e 

Tophanës. Kjo ishte shkret n’at kohë, me përjashtim të katundarit të ri që më pritëte. Un ktheva sytë kah Arshiu 

e kur ai më bani shej me ndjekë djalin, u vuna me ecë, ai para nja 20 hapa e un mbrapa. Te kroni i nji xhamije 

të vjetër u ndalëm, kinse me pi ujë. Aty i riu më tha se te ura e Bunës na priste dikush tjetër. Unë e dijsha se 

ai ishte Muho Seiti. Te kryet e urës nji katundar nja 40 vjeç iu afrue nji magjypi që shiste peshk, dhe si e kanë 

zakon katundarët kur kthehen prej pazarit, bleu prej tij nji vistër me saraga. Ai duhej t’ishte Muhoja. Roja, nji 

i ri me tipare katundari rrinte nja dy metra sipër urës afër parmakut të majtë. Dukej i ngeshëm, tue mos pasë 

njerëz për kontroll. Unë u shqetsova tue mendue se ai kishte kohë mjaft me kontrollue imtësisht letër –njoftimet, 

tue bazue fotografitë ndër to me ftyrat tona. Dhe mbasi unë s’përgjitsha asapk me fotografinë e letër-njoftimit të 

grues së Muhos, roja do të diktonte rrengun tonë. Plani ynë do të falimentonte! Në dorë kisha nji torbë me disa 

tesha t’Arshiut që ai do të veshte mbasi të delte prej ujit, diplomat tona shkollore dhe disa fotografi familjare. 

Në pambukun e shpatullave te xhaketës kisha qepë letrat e cigareve të “Librit të Burgut” t’Arshiut. Ato vjersha 

kishin qenë arsyeja e qenjes së tij gjatë 10 viteve burg. Ishte i vetmi dokument që delte prej Shqipnisë tue i 

shpallë botës tmerret komuniste. Na kishim rrezikue jetën për me i nxjerrë ato prej burgut. E tash ato vjersha 

mund t’u bijshin në dorë komunistëve – jo nji e dy prej tyne, por toptan, krejt libri. Ai dokumentar do të zhdukej 

e bashkë me te edhe na! Isha në këto mendime që m’u përshkuen në tru njeni mbas tjetrit si vetima, tue ma 

mbajtë shpirtin të ngrimë, kur, si të kishin dalë prej tokës, nji grumbull katundarësh hypën n’urë dhe iu afruen 

rojes. Muho Seiti i ndoqi ata dhe mbas tij hypëm përcjellësi dhe unë. Mbështetun në parmakun e djathtë të 

urës dhe me shpinën kthye përgjysë kah roja, nxora prej strajcës nji copë bukë që fillova me e hangër për me 

dhanë përshtypjen se isha e unshme mbas pazarit. Njikohsisht mora qëndrimin indiferent të nji katundareje që 

pr&ecirc;t radhën me durim. Kur roja mbaroi së kontrolluemi letër –njoftimet e grupit të katundarëve dhe Muhoja 

po i afrohej rojes me letër –njoftimet tona, mue m’u dha me ulë dorën e djathtë me copën e bukës poshtë 

parmakut t’urës. Buka më përshqiti dore e ra n’ujë. Me te m’u duk se ra edhe dicka tjetër. Kur ngrejta dorën 

nalt, unaza e fejeses s’ishte ma në gisht. Tue e marrë kët si nji ugur të keq, bërtita: “Unaza! Më ra unaza në 

Bunë! I shpejtë si zhiva, Muhoja u kthye kah unë dhe tue m’u drejtue si t’isha grueja e tij tha: “Mos hungro! të 

blej un nji unazë tjetër.” Roja shikoi i habitun kah unë, ulun kryet si me turp, e u hodhi nji shikim të shpejtë letër 

njoftimeve. Mandej na bani shej me kalue tue u kthye kah nji grup tjetër katundarësh. Na shpejtuem hapat, por 

pa u dukë të ngutun, dhe kaluem urën e Bunës. Te fundi i urës morëm kah e majta në drejtim të fabrikës së 

çimentos. Ndërsa ecshim të tre në heshtje ndesheshim me grupe katundarësh që dojshin me bisedue me ne. 

Por Muhoja ua priste shkurt bisedën. Na shpejtojshim hapat për me i kalue ata, unë tue kthye kryet kah ana 

e kundërt e tyne. Dielli ishte ende i fortë sado që perëndimi i tij s’ishte larg. Me xhaketën nën çarçaf dhe tue 

ecë shpejt isha la në djersë. Muzgu i mbramjes ende nuk kishte ra kur tue dredhue kah e djathta mbërritëm 

te rranxa e nji kodre me disa banesa sipër. “Ky asht katundi Zus” tha përcjellsi im, dhe ktu asht shtëpija ime. 

Po ndalemi pak me pushue, ndërsa Muhoja po shkon me pritë tand vëlla te bregu i Bunës”. Dhe më prini. Iu 

ngjitëm nji kodre nëpërmjet nji shtegu të ngushtë që na coi te nji oborr i vogël ku ishte shtëpija. Hypëm nja 10 

kambë shkalle guri te nji derë e randë. Kur i riu e cili, u gjeta në nji odë të madhe pa njerëz. Aty heshtja ishte 

absolute. Dhe kur përcjellësi u largue mbasi mbylli derën, mendova se shtëpija ishte e pabanueshme. Kur ra 

terri fillova me u shqetsue për vonesën e Arshiut. Ikja e tij dukej ma e lehtë se e imja por në fakt rreziku ishte 

i madh. Plani ishte që Arshiu të përcillej prej nji shoku të Muhos te ura e Bahcallekut ku nuk kishte roje, dhe 

prej andej e tërthuer nji shtegu te nji vend me driza në bregun e Bunës. Por do të rrinte aty i mshehun deri të 

bahej natë, dhe mandej të kalonte Bunën me not, kur Muho Seiti t’i bante shej tue ndezë cakmakun. Aty Arshiu 

do të cvishej, do të futej në lumë tue synue bregun te vendi ku Muhoja kishte ndezë cakmakun. Jashtë ujit do 

të veshej me teshat e torbës e mandej të tre bashkë, por pa përcjellsin tim, që do të kishte kthye në shtëpi, 

na të tre do vazhdojshim udhëtimin e arratisjes. Simbas planit, kur shoku i Muhos, që quhej Mehmet Ademi, të 

kërciste dy herë te dera e oborrit të shtëpisë sonë, Arshiu do t’ishte gati me dalë, tue ndjekë Mehmetin në nji 

distancë 60 -70 metrash deri te ura e Bahcallekut e mandej tue u bashkue me te fill mbas kalimit t’urës. Rreziku 

ishte se Arshiu mund të binte në sy i veshun civil tue dalë jashtë qytetit. Mbasi lagjia e Bahcallekut banohej prej 

shum gjindsh, ndokush mund ta pikaste atë tue u futë në shtegun e mshehët. Isha në këto mendime kur befas 

ndigjova krisma pushke. Zemra filloi me më rrahë si me plasë dhe ndieva dhimë në gjoks a thue se nji danë 

po m’i shtrydhte mushknitë. Hova përjashta pa dijtë se ku me shkue e cka me ba. Mandej m’u kujtue se kisha 

lanë në dhomë xhaketën me vjershat e Arshiut. N’ankthin e tmerrshën se mos ishte vra im vëlla, së paku ato 

duhej të shpëtoheshin. Përcjellësi im, që kishte dalë edhe ai përjashta, tu e kuptue agoninë teme m’u afrue e 

më tha: “Pushkët qenë kah nji anë tjetër, diku larg”. “E po të jetë ndryshe, çka bahem unë?” “Ti je e sigurtë këtu 

dhe të bajmë rrugë për Jugosllavi”. Nji zhurmë kambësh erdh tue u afrue. Në dritën e hanës pashë siluetën e 

Arshiut që kullonte ujë. Me te ishte Muho Seiti. Arshiu u vesh e u mbath e un lashë çarçafin në dhomë. Diplomat 

e fotografitë i futa në gjoks. Duert duhej t’i kish të lira për me përdorë pushkën po të ishte nevoja. Përcjellsi im 

e kishte krye detyrën tue më prue deri të shtëpija e tij. Dhe ai angazhohej me më qitë në Jugosllavi po të kisha 

mbetë vetëm. Ai djalë i ri që sapo kishte fillue pranverën e jetës së tij kishte rrezikue jetën e vet për ne, pa 

na pasë njoftë e pa shpërblim material. Unë e përqafova tue e falendërue. Ky ishte Jup Muharremi. Arshiu nuk 

kishte pasë trazim gjatë ikjes me përjashtim se, kur ishte hjedhë në not, i ishte dashtë me luftue më rrymën e 

ujit. Rruga e pazarit që ai e Mehmeti morën kishte qenë pothuejse shkret prej katundarësh e qytetarësh. Por, 

si mësuem ma vonë, nji bahcallekas, me emnin Dilaveri, kishte pa Arshiun e Mehmetin tue hy mes drizash për 

me u mshehë. Por kishte heshtë. Dhe Mehmet Adem kishte mbajtë fjalën me i dorzue Anesë teshat e Arshiut, 

si shej se kishte dalë Shkodrës gjallë. Shkodra e kishte ba burrnin e vet. Kur Muhoja, Arshiu e unë u nisëm 

në drejtim të Jugosllavisë, mund t’ishte ora 10 e natës. Terri s’ishte i thellë mbasi kishte hanë. Fatmirsisht ana 

e Taraboshit ku na udhtuen kishte pemë e kaçuba që lehtësojshin ikjen. Ana tjetër e malit, ajo mbi liqenin e 

Shkodrës ishte atëherë djerr, e lepuri mund të shifej tue nga. Me shkue prej Zusit në Muriqan, ku ishte kufini, 

s’merrte ma shumë se nja tri orë në kambë. Por ne na u desht me i ra Taraboshit tue ba zig-zage rrugë e pa 

rrugë, e tue i çilë vetes shteg mes drizash e ferrash. Taktika ishte me u ndejë larg katundeve. Njerzit flejshin n’at 

kohë. Por disa kryetarë këshilli katundesh që bashkpunojshin me sigurimin kishin qejf të stërvitun me ba roje. 

Na i ndigjojshim këta prej së largu tue lehë. Muhoja mbante në dorë nji copë mish për me ua hjedhë atyne po të 

na diktojshin. Në dorën tjetër ai mbante pushkën. Arshiu mbante nji tjetër. Kishte nisë me ague kur mbërrijtëm 

te vendi ku kaluem kufinin. Ishim jo ma shumë se treqind metra larg prej barakës së rojeve shqiptare. Ajo ishte 

njikatëshe, me nji oborr të vogël rrethue prej nji gardhi. Bamë këshillë me u hjedhë përtej apo me u mshehë në 

pyll e me pritë natën për me kalue kufinin. Rojet mund t’ishin ende tue fjetë. Por ndoshta edhe jo. Ndoshta ato 

po pregatiteshin me kontrollue zonën aty përreth. Mandej a nuk mund të nuhatëte erën tonë qeni që po lehte 

mbrendë në barakë? Vendimi u muer me dalë aty për aty. Muhoja i tha Arshiut: ”Po të hapet dera qit! Mandej 

ai zhguli nji hu gardhi për me më ba mue shteg. Gardhi i vjetër bani krrap-krrap, unë e Muhoja dolëm të parët. 

Mbas nesh doli me pushkë në dorë Arshiu, tue shikue kah baraka. Kam përshtypjen se kaluem nji prrue të thatë 

e iu ngjitëm anës tjetër të bregut të tij. “Këtu jeni në tokë asnjanse” tha Muhoja. Baraka e rojeve jugosllave asht 

pak ma nalt në mal e do ta shifni. Ju priftë rruga e mbarë”. Dhe kur Arshiu e pyeti nëse do të mshehej në pyll atë 

ditë tue pritë natën për me u kthye te shtëpija, ai tha: “Mos mbani kujdes për mue. Shtëpija ime s’asht larg prej 

këndej, vec nja 500 metra.” Mandej u përqafuem. Ai u nis për Shqipni e na për Jugosllavi. Muho Seiti kishte qenë 

si herojt që losin me rreziqe të mëdha për me afirmue veten e tyne. Ai kishte nxjerrë në Jugosllavi para nesh 

dhe të tjerë. Mbas nesh ai nxori Sami Repishtin e ndoshta ndonji tjetër. Dikur ai u diktue dhe u vra në tokën e tij 

afër kufinit e mbasi i kishte ba rrugë shpëtimi dikujt. Muho Seiti, Malo Kraja, Mehmet Ademi e Jup Muharremi 

ishin zogistë. Qene zogistët ata që na shpëtuen jetën mue e Arshiut. Dhe për kët u jam thellë mirnjohëse atynë 

si dhe organizatës së tyne.

M E D I A  # 1

Dosja dhe aktakuza

MEDIA  FAQE #1

Dosja dhe aktakuza

MEDIA  FAQE #2

Dosja dhe aktakuza

I N F O R M AC I O N

Dosja dhe aktakuza

FONDI Hetimor-gjyqësor

NR. I FLETEVE 78

LLOJI I DOKUMENTIT Aktakuza (fleta që i përket Arshi Pipës)

DATA E KRIJIMIT 05.07.1947

STRUKTURA Prokuroria Publike e Prefektures Durrës

VITI 1947

PROKURORI Petrit Hakani

HAPËSIRA GJEOGRAFIKE Durrës, Tiranë

Arkivi i AIDSSH-së

T R A N S K R I P T

Nuk ka transkript per kete media.

M E D I A  # 2

Kërkesë për apel

MEDIA  FAQE #1

Kërkesë për apel

MEDIA  FAQE #2

Kërkesë për apel

I N F O R M AC I O N

Kërkesë për apel

FONDI Nr. 1, hetimor-gjyqësor

DOSJA Nr. 1167

VITI 1947

HAPËSIRA GJEOGRAFIKE Durrës

T R A N S K R I P T

Nuk ka transkript per kete media.

M E D I A  # 3

Udhëzime me tel

MEDIA  FAQE #1

Udhëzime me tel

I N F O R M AC I O N

Udhëzime me tel

FONDI Drejtoria II

DOSJA Nr. 237

TIPOLOGJIA E DOSJES Formulare

LLOJI I DOKUMENTIT Udhëzime me tel për rezidenturat

VITI 1985

GJUHA Shqip

PUNETORI OPERATIV Idai Xhafa

NR. I FLETEVE 1

BURIMI Arkivi i AIDSSH-së

T R A N S K R I P T

Nuk ka transkript per kete media.

M E D I A  # 4

PARTY IDEOLOGY AND PURGES IN ALBANIA

MEDIA  FAQE #1

PARTY IDEOLOGY AND PURGES IN ALBANIA

I N F O R M AC I O N

PARTY IDEOLOGY AND PURGES IN ALBANIA

Autoret: Arshi Pipa

FONDI Drejtoria II

DOSJA Nr. 237

1960-1992

NUMRI I FAQEVE 403

TIPOLOGJIA E DOSJES Formulare

HAPËSIRA GJEOGRAFIKE SHBA

GJUHA Anglisht

VITI 1984

BURIMI Arkivi i AIDSSH-së

T R A N S K R I P T

Nuk ka transkript per kete media.

M E D I A  # 5

Letër anonime

MEDIA  FAQE #1

Letër anonime

I N F O R M AC I O N

Letër anonime

FONDI Drejtoria II

DOSJA Nr. 273

TIPOLOGJIA E DOSJES Formulare

1957-1992

403

GJUHA Shqip

PUNETORI OPERATIV Isai Xhafa

VITI 1986

Arkivi i AIDSSH-së

T R A N S K R I P T

Nuk ka transkript per kete media.



AIDSSH Mediateka   16/26

M E D I A  # 6

Informacion

MEDIA  FAQE #1

Informacion

I N F O R M AC I O N

Informacion

FONDI Drejtoria II

DOSJA Nr. 273

TIPOLOGJIA E DOSJES Formulare

1957-1992

403

GJUHA Shqip

NUMRI I FAQEVE 1

PUNETORI OPERATIV Idai Xhafa

BURIMI Arkivi i AIDSSH-së

T R A N S K R I P T

Nuk ka transkript per kete media.

M E D I A  # 7

Faqja e dytë e informacionit nr. 124, datë 8.5.1989

MEDIA  FAQE #1

Faqja e dytë e informacionit nr. 124, datë 8.5.1989

I N F O R M AC I O N

Faqja e dytë e informacionit nr. 124, datë 8.5.1989

FONDI Drejtoria II

DOSJA Nr. 273

TIPOLOGJIA E DOSJES Formulare

403

GJUHA Shqip

LLOJI I DOKUMENTIT Sqarime

PUNONJËSI OPERATIV "Vera"

STRUKTURA Sektori i kontrollit postar

FIRMOSUR NGA Gjergji Thano

T R A N S K R I P T

Nuk ka transkript per kete media.

M E D I A  # 8

Plan masash

MEDIA  FAQE #1

Plan masash

MEDIA  FAQE #2

Plan masash

MEDIA  FAQE #3

Plan masash

I N F O R M AC I O N

Plan masash

FONDI Drejtoria II

DOSJA Nr. 273

TIPOLOGJIA E DOSJES Formulare

LLOJI I DOKUMENTIT Plan masash operative

NR. I FLETEVE 3

LLOJI I DOKUMENTIT Plan i masave operative

VITI 1985

PUNETORI OPERATIV Idai Xhafa

BURIMI Arkivi i AIDSSH-së

T R A N S K R I P T

Nuk ka transkript per kete media.

M E D I A  # 9

Arshi Pipa (majtas) me Martin Camajn, Lengries, Gjermani. 1977. 
Fotografi e ofruar nga koleksioni i familjes Pipa dhe Kalakulla

MEDIA  FAQE #1

Arshi Pipa (majtas) me Martin Camajn, Lengries, Gjermani. 1977. Fotografi e ofruar nga koleksioni i familjes Pipa dhe Kalakulla

I N F O R M AC I O N

Arshi Pipa (majtas) me Martin Camajn, Lengries, Gjermani. 1977. Fotografi e ofruar nga 
koleksioni i familjes Pipa dhe Kalakulla

VITI 1977

VENDI Lengries, Gjermani

T R A N S K R I P T

Nuk ka transkript per kete media.

M E D I A  # 1 0

Arshi Pipa, Little Rock, SHBA, 1960. Fotografi nga koleksioni i 
familjes Pipa dhe Kalakulla

MEDIA  FAQE #1

Arshi Pipa, Little Rock, SHBA, 1960. Fotografi nga koleksioni i familjes Pipa dhe Kalakulla

I N F O R M AC I O N

Arshi Pipa, Little Rock, SHBA, 1960. Fotografi nga koleksioni i familjes Pipa dhe Kalakulla

VITI 1960

HAPËSIRA GJEOGRAFIKE SHBA

T R A N S K R I P T

Nuk ka transkript per kete media.

M E D I A  # 1 1

Arshi Pipa (djathtas) me Prof. Nicolas Chako, SHBA, 1961. Fo-
tografi nga koleksioni i familjes Pipa dhe Kalakulla.

MEDIA  FAQE #1

Arshi Pipa (djathtas) me Prof. Nicolas Chako, SHBA, 1961. Fotografi nga koleksioni i familjes Pipa dhe Kalakulla.

I N F O R M AC I O N

Arshi Pipa (djathtas) me Prof. Nicolas Chako, SHBA, 1961. Fotografi nga koleksioni i 
familjes Pipa dhe Kalakulla.

VITI 1961

VENDI SHBA

T R A N S K R I P T

Nuk ka transkript per kete media.

M E D I A  # 1 2

Arshi Pipa me një grup miqsh dhe familjarësh. Shkodër, korrik 
1992. Fotografi nga koleksioni i familjes Pipa

MEDIA  FAQE #1

Arshi Pipa me një grup miqsh dhe familjarësh. Shkodër, korrik 1992. Fotografi nga koleksioni i familjes Pipa

I N F O R M AC I O N

Arshi Pipa me një grup miqsh dhe familjarësh. Shkodër, korrik 1992. Fotografi nga 
koleksioni i familjes Pipa

T R A N S K R I P T

Nuk ka transkript per kete media.


